
Paasissutissat
Naaffia: Sumi tamaani
Ukiuni arlalinni uumasarpoq
Takissusia: 15-40 cm
Sorlaa: “Kanaartaq” silittoq 
nunap iluaniittoq
Pilutai: Tumaasat imaluunniit 
amitsukujuut
Sikkertarpoq: Juuli
Inerittua: Qaqqortariaq 
naasussanik imalik

Sungorsiusaq naasarpoq orpikkat akornanni, 
qatsissumi, ivigaannalinni, qaqqani 
timmissat ineqarfiisa eqqaanni aamma 
sivinganerni panertuni sioralinni.

Kanaartaa pilutaalu
Kanaartaa makittarissoq nunamiit 
nuisanermigut iloqqasunik pilutalik, 
kanaartamigut pilutaaralik. Pilutai 
avinneqanngitsut inngigissuupput. 
Naasoq tamarmi meqqoqarpoq.

Sikkersui inerittuilu
Sungorsiusaq ataatsimik sungaartumik 
kooringasunik sikkersoqarpoq, 3-5 cm-isut 
angitigisumik. Sikkersuisa qeqqi oqangasuupput, 
avataaniittullu sulloqarlutik.
Inerittua qaqqortariaq qaqortunik nujaasalik. 
Naasussai anorimit siaruartarput.

Sungorsiusaq
Qallunaatut atia: Arktisk guldblomme
Latiinerisut atia: Arnica angustifolia
Tuluttut atia: Alpine Arnica
Gruppi: Naasut 
Naasoqatai: Naaqqaatit marlunnik pilutallit  
Ordeni: Kooriusakkut 
Ilaqutai: Kooriusat

